
   

 

 

 

 

 

 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑐᓴᖅᑎᑦᑎᔾᔪᑎ 

 

ᐳᕙᒡᓗᖕᓇᖅ ᓯᐊᒻᒪᒃᐸᓪᓕᐊᔪᖅ ᐊᕐᕕᐊᓂ 

 

ᕕᕝᕗᐊᕆ 11, 2025  

ᐊᕐᕕᐊᑦ, ᓄᓇᕗᑦ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ (CPHO) ᓄᓇᕗᒻᒥ ᓇᓗᓇᐃᖅᓯᕗᖅ ᐊᕐᕕᐊᒥᐅᓂᒃ 

ᓯᐊᒻᒪᒃᐸᓪᓕᐊᓂᖓᓂᒃ ᐳᕙᒡᓗᖕᓇᖅ (TB) ᖃᓄᐃᓕᐅᕈᑕᐅᑲᐅᑎᒋᔭᕆᐊᖃᖅᖢᓂ 

ᓯᐊᒻᒪᒃᐸᓪᓕᐊᒃᑲᓐᓂᖁᓇᒍ ᐊᒻᒪᓗ ᓴᐳᒻᒥᓗᒋᑦ ᖃᓄᐃᖁᓇᒋᑦ ᓄᓇᓕᖓ ᐊᑯᓂᐅᔪᒥᑦ.  

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᔪᑦ 

ᖃᓄᐃᙱᑦᑎᐊᖁᓪᓗᒋᑦ ᐊᕐᕕᐊᒥᐅᓗᑦᑖᓪᓗ. ᒫᓐᓇ ᐊᒥᓲᓗᐊᙱᑎᓪᓗᒋᑦ ᓱᓕ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᕙᒌᔭᖅᓯᒪᔪᒪᔪᑦ ᓯᐊᒻᒪᒃᐸᓪᓕᐊᓂᕐᒧᑦ ᐊᒻᒪᓗ 

ᓇᓗᓇᐃᖅᓯᒪᔪᒪᓗᑎᒃ ᐊᑦᑕᕐᓇᖅᑕᐃᓕᒪᓂᖅ ᑭᒃᑯᓕᒫᓄᑦ ᓄᓇᓕᖕᒥ. 

ᐊᑕᖐᓯᒪᔪᖅ ᐊᒻᒪᓗ ᖃᓄᖅᑑᕈᑎᓕᐊᖑᓯᒪᔪᒥ ᐸᕐᓇᐅᑎᓕᐅᖅᐸᓪᓕᐊᔪᑦ 

ᖃᓄᐃᓕᐅᕆᐊᕈᑕᐅᓂᐊᖅᑐᖅ. ᑕᒪᓐᓇ ᐱᒋᐊᓚᐅᖅᐳᖅ ᖃᐅᔨᓴᖅᑕᐅᓪᓗᑎᑦ 

ᐃᓅᖃᑎᒋᖃᑦᑕᖅᑕᖏᑦ ᑲᑎᒻᒪᖃᑦᑕᖅᑕᖏᑦ, ᐃᒡᓗᒥᐅᖃᑎᒌᑦ, ᐊᒻᒪᓗ ᐊᓯᖏᑦ 

ᐅᓗᕆᐊᓇᖅᑐᒦᓐᓂᖅᓴᐅᔪᑦ ᐃᓄᐃᑦ. ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᖅ ᐃᓚᖃᖅᐳᖅ 

ᑐᕌᖓᑎᑕᐅᓗᓂ ᖃᐅᔨᓴᖅᑕᐅᔪᔅᓴᑦ ᓇᓗᓇᐃᖅᓯᒪᑲᐅᑎᒋᔪᑦ ᖃᐅᔨᓇᓱᒡᓗᒋᑦ 

ᐳᕙᒡᓗᓐᓇᖅᑐᑖᖅᓯᒪᔪᖃᑲᓐᓂᕐᓂᖅᐸᑦ ᖃᐅᔨᔭᐅᓇᓱᓪᓗᑎᑦ ᖃᐅᔨᓴᖅᑕᐅᒃᑲᓐᓂᕆᐊᓖᑦ 

ᖃᐅᔨᓴᖅᑕᐅᒃᑲᓐᓂᕋᓗᐊᕐᒪᖔᑕᓗ. ᐅᓇ ᐱᓕᕆᔾᔪᓯᖅ ᐋᖅᑭᒃᓱᖅᑕᐅᓯᒪᔪᖅ ᓇᓗᙱᑦᑎᐊᖁᓪᓗᒋᑦ 

ᐳᕙᒡᓗᒃᑐᒥᒃ ᑭᑭᑕᐅᓯᒪᔪᖃᑳᓪᓚᓂᖅᐸᑦ ᖃᐅᔨᔭᐅᙲᓐᓇᖁᓇᒋᑦ. ᐋᓐᓂᐊᕐᕕᒃ 

ᖃᐅᔨᒋᐊᖃᑦᑕᕐᓂᐊᖅᑐᑦ ᑖᒃᑯᓄᖓ ᒪᓕᒡᓗᑎᒃ ᐊᐃᑦᑐᖅᑕᐅᖃᑕᐅᓯᒪᒍᓐᓇᕐᓂᕆᔭᖏᑦ ᒪᓕᓪᓗᒋᑦ 

ᐊᒻᒪᓗ ᐅᖃᓗᒡᕕᒋᓗᒋᑦ ᖃᐅᔨᓴᖅᑕᐅᖁᓪᓗᒋᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐱᕆᔪᑦ ᐅᑕᖅᑭᑦᑎᐊᖁᔨᓪᓗᑎᒃ ᐱᓕᕆᖃᑎᒌᑦ 

ᐅᔾᔨᖅᓱᑦᑎᐊᖅᖢᑎᒃ ᐱᓕᕆᑎᓪᓗᒋᑦᓈᒻᒪᑦᑎᐊᖅᑐᒥᑦ ᐱᕙᓪᓕᐊᖁᓪᓗᒋᑦ. ᐊᕐᕕᐊᒥᐅᑦ 

ᐅᔾᔨᖅᓱᑦᑎᐊᖁᔭᐅᕗᑦ ᐊᒻᒪᓗ ᐃᑲᔪᖅᓱᕐᓗᒋᑦ ᑕᒪᒃᑯᓂᖓ ᐱᓕᕆᐊᖑᕙᓪᓕᐊᓂᖓᓂᒃ. 

ᐱᓕᕆᐊᖑᓵᓕᓗᑎᑦ ᐱᒻᒪᕆᐅᒻᒪᑦ ᓇᓗᓇᐃᖅᑕᐅᓵᓕᓗᓂᓗ, ᐃᓅᓕᓴᕐᓗᒍ ᐊᒻᒪᓗ 

ᐱᔪᓃᖅᐹᓪᓕᖁᓪᓗᒍ ᐊᑦᑕᕐᓇᕐᓂᖓ.  



ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᑎᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Health Advisories are available in Inuktitut, English, Inuinnaqtun and French on www.gov.nu.ca. 
Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐳᕙᒡᓗᒃᑐᒥᑦ ᐅᐸᒃᓯᒪᓚᐅᕈᕕᑦ ᐅᕝᕙᓘᓐᓃᑦ ᖃᓂᒪᓕᕈᕕᑦ, ᖁᐃᖅᓱᑲᑕᒡᓗᑎᑦ ᐱᓇᓱᐊᕈᓰᑦ 

ᐱᖓᓱᑦ ᐅᖓᑖᓄᓗ, ᑕᖃᖓᐃᓐᓇᕐᓗᑎᑦ, ᓂᕆᔪᒪᑲᑕᙱᓪᓗᑎᑦ, ᐅᕝᕙᓘᓐᓃᑦ ᐆᑎᕐᓇᕈᕕᑦ, 

ᐅᖃᓗᒡᕕᒋᓗᒍ ᐋᓐᓂᐊᕐᕕᒃ ᐅᕙᓂ 867-857-3100 ᖃᐅᔨᓴᖅᑕᐅᓂᐅᑉ ᒥᒃᓵᓄᑦ. 

ᐳᕙᒡᓗᖕᓇᖅ ᒪᒥᓴᖅᑕᐅᔪᓐᓇᖅᐳᖅ, ᐊᒻᒪᓗ ᐃᓅᓕᓴᐅᑏᑦ ᐊᑐᐃᓐᓇᐅᔪᑦ. ᐳᕙᒡᓗᖕᓇᖅ 

ᓯᐊᒻᒪᒃᐸᓪᓕᐊᔪᓐᓇᖅᐳᖅ ᐊᑯᓂᐅᔪᒥᑦ ᐳᕙᒡᓗᒃᑐᒦᓪᓗᓂ ᐱᕕᑭᑦᑐᒥᑦ, ᑲᑎᒻᒪᑲᐃᓐᓇᕐᓗᑎᑦ 

ᐃᓄᒋᐊᕕᐅᔪᒥᑦ ᐊᑦᑕᕐᓇᓗᐊᙱᓂᖅᓴᐅᔪᖅ. ᐆᒻᒪᕆᒃᑐᒥᑦ ᐳᕙᒡᓗᒃᑐᑦ ᓯᐊᒻᒪᒃᑎᑦᑎᔪᓐᓇᙱᑦᑐᑦ 

ᒪᒥᓴᖅᑕᐅᓚᐅᖅᑎᓪᓗᒋᑦ ᐃᓅᓕᓴᐅᑎᓄᑦ. 

ᐱᔪᓐᓃᖅᐸᓪᓕᕈᑕᐅᔪᓐᓇᖅᑐᓂ ᐄᔭᒐᖅᑖᕈᓐᓇᖅᑐᑦ ᑖᒃᑯᐊ ᐆᒻᒪᕆᙱᑦᑐᓂᒃ ᐳᕙᒡᓗᒃᑐᑦ, 

ᓯᐊᒻᒪᒃᐸᓪᓕᐊᔪᓐᓇᙱᑦᑐᖅ ᐊᒻᒪᓗ ᐆᒻᒪᕆᒃᑐᒥᑦ ᐳᕙᒡᓗᓕᕈᓐᓇᖅᑐᖅ ᒪᒥᓴᖅᑕᐅᙱᑉᐸᑦ. 

ᖃᐅᔨᓴᖅᑕᐅᓂᖅ ᑎᓕᐅᕆᔭᐅᕗᖅ ᒪᒥᓴᖅᑕᐅᓵᓕᖁᓪᓗᒋᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᔪᓯᓂᐊᖅᐳᑦ ᐊᑐᐃᓐᓇᐅᑎᑦᑎᓂᕐᒧᑦ ᐱᔾᔪᑎᒃᓴᓂᒃ, 

ᐃᓕᓐᓂᐊᖅᑎᑦᑎᓂᕐᒧᑦ, ᐊᒻᒪᓗ ᐃᑲᔪᖅᓱᕐᓗᒋᑦ ᓄᓇᓕᖕᓄᑦ. ᐊᐱᖅᑯᑎᒃᓴᖃᕈᕕᑦ, 

ᖃᐅᔨᒋᐊᕐᕕᐅᔪᓐᓇᖅᑐᖅ ᐋᓐᓂᐊᕐᕕᖕᒧᑦ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᐱᐊᕆ ᐃᐊᓱ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

heacommunications@gov.nu.ca  

mailto:heacommunications@gov.nu.ca

